

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով հատկացված միջոցներից կատարել վերաբաշխում 152,147.7 հազար դրամ գումարի չափով՝ (բյուջետային ծախսերի տնտեսագիտական դասակարգման «Վարչական սարքավորումներ» հոդվածով՝ 59,524.0 հազար դրամ և «Շենքերի և շինությունների շինարարություն» հոդվածով՝ 92,623.7 հազար դրամ)՝ գումարն ուղղելով ՀՀ Արմավիրի մարզի Ջրառատ համայնքում ծանրամարտի մարզադահլիճի կառուցման ավարտական աշխատանքներին և մարզադահլիճի համար գույքի ձեռքբերմանը:
Վերոնշյալ նպատակով Նախագծով վերաբաշխվում է 2023 թվականի պետական բյուջեի «1148. Արտադպրոցական դաստիարակության ծրագրի» «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարն առաջացել է ճամբարին մասնակցելու համար կանխատեսված և կնքված պայմանագրով նախատեսված երեխաների թվի տարբերությունից:   

Ընթացիկ իրավիճակը և խնդիրները.
ՀՀ Արմավիրի մարզի Ջրառատ համայնքում ծանրամարտի մարզադահլիճի կառուցման աշխատանքները մեկնարկել են 2021թ.-ի հոկտեմբերին և նախատեսվում է ավարտել ս.թ.-ին: Մարզադահլիճի կառուցման պայմանագրային ընդհանուր արժեքը կազմում է 537,599.5 հազար դրամ: Աշխատանքների փաստացի ծավալների ճշգրտման արդյունքում անհրաժեշտություն է առաջացել կատարել ծավալների ավելացում. կապալային աշխատանքների մասով՝ 16,059.3 հազար դրամի չափով և տեխնիկական հսկողության ծառայության մասով՝ 617.4 հազար դրամի չափով՝ պահպանելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները: Այսպիսով, մարզադահլիճի կառուցման ընդհանուր արժեքը կազմում է 554,276.2 հազար դրամ:
01.01.2023թ.-ի դրությամբ մարզադահլիճի կառուցման համար կնքված պայմանագրերով իրացված միջոցների հանրագումարը (կատարողականը) կազմում է 318,401.2 հազար դրամ (կապալային աշխատանքների մասով՝ 305,040.0 հազար դրամ, տեխնիկական հսկողության մասով՝ 11,726.8 հազար դրամ և հեղինակային հսկողության մասով՝ 1,634.4 հազար դրամ): Հետևաբար, պայմանագրարերից մնացորդը կազմում է 235,875.0 հազար դրամ, իսկ ՀՀ 2023թ.-ի պետական բյուջեով նախատեսված է 143,251.3 հազար դրամ, քանի որ մինչև 2022թ.-ի ավարտը այդքանի չափով էր կանխատեսվել թերկատարում, սակայն թերկատարումը կազմեց 219,198.3 հազար դրամ: Արդյունքում, ներկայումս մարզադահլիճի կառուցման աշխատանքներն ավարտի հասցնելու համար անհրաժեշտ է 92,623.7 հազար դրամ:
Միաժամանակ, նախատեսվում է նոր կառուցվող մարզադահլիճը համալրել համապատասխան գույքով, ինչի համար ՀՀ ԿԳՄՍ նախարարությունը հայտարարել է գույքի ձեռքբերման պայմանով մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան: Արդյունքում կնքվել են պայմանագրեր՝ ընդհանուր 59,524.0 հազար դրամ գումար արժեքով: Կնքված պայմանագրերը ենթակա են լուծման, եթե դրանք կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: Գույքի գնման պայմանագրերը կնքվել են 2022թ.-ի հոկտեմբերի 6-ին և 12-ին, հետևաբար, դրանց գործողության ժամկետները լրանում է ս.թ. ապրիլի 6-ին և 12-ին: Այսպիսով, Նախագծով նախատեսվում է 59,524.0 հազար դրամ գումար հատկացնել գույքի ձեռքբերման համար:

Կարգավորման նպատակը և բնույթը. 
         Որոշման նախագծի ընդունմամբ կապահովվեն ՀՀ Արմավիրի մարզի Ջրառատ համայնքում ծանրամարտի մարզադահլիճի կառուցման ավարտական աշխատանքները և գույքով համալրումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի մարզական դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում», որի ակնկալվող արդյունքն է «մարզաձևերի զարգացման համար բավարար պայմանների ... և նոր կառուցված մարզակառույցների ստեղծումը...»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



